
				এই পাতাটির মুদ্রণ সংশোধন করা প্রয়োজন। 
*श्ब्रएङन्नौ
দেশের গরম এমন নয় ।”
যশোদা তা জানে। যারা অল্পকাল সহরে আসিয়াছে দেশ ছাড়িয়া, দেশের গৱমটা পৰ্যন্ত তাদের ভাল লাগে। তা না হইলে ধনঞ্জয় আমনভাবে দেশে পলাইয়া যায় ?
“আচ্ছা, একটা কথা তোমায় শুধোই জগৎ, ঠিক মত জবাব দিও, মন রাখা কথা বোলো না, এ্যা ? আমি খুব মোটা, না ?”
“মোটা ? উহ, মোটাতো তুমি নও চাদের মা ? একটু বাড়ন্ত গড়ন তোমার, বাস ।”
শুনিয়া খুলী হইয়া জগৎকে শুইয়া পড়িতে বলিয়া যশোদা নীচে নামিয়া গেল। ঘরের মধ্যে প্ৰাণপণে পাখা নাড়িতে নাড়িতে এক সময় ঘুমাইয়াও পড়িল ।
সকালে কলতলার কােজ সারিয়া রান্নাঘরে জলের বালতি দু’টি নামাইয়া রাখিয়া যশোদা আবার ছাতে গেল। প্ৰায় সাতটা বাজে, জ্যোতিৰ্ম্ময়ের দোতলা বাড়ীর পাশ কাটাইয়া যশোদার ছাতের অৰ্দ্ধেকটাতে রোদ আসিয়া পড়িয়াছে। রোদের মধ্যেই এখনও পড়িয়া ঘুমাইতেছে তিনজন-জগৎ, মতি আর সুধীর । জগৎ মন কেমন করায় রাত জাগিয়াছিল, অন্য দু’জন করিয়াছিল নেশা । দরদ অথবা মদ, যে নেশার ফলেই হোক মানসিক কোমলতা আনিবার কি সুন্দর আরামজনক পরিণাম । যশোদা প্ৰথমে মতি আর সুধীরকে ঝাকানি দিয়া তুলিয়া দিল, তারপর ডাকিয়া তুলিল জগৎকে ।
মতি আর সুধীর হাই তুলিয়া গা হাত মোড়া দিয়া বিড়ি ধরাইয়া একটু আরাম করিতে যাইতেছিল, যশোদা বলিল, “তোমরা দু’জন ভাত পাবে না। এবেলা। চানটি করে নিয়েই দৌড়ে কাজে চলে যাও । ছুটতে ছুটতে গেলে ঠিক সময়ে পৌছতে পারবে।”
DuBBD DD BBDB t BDB DuD BBSS DBB DD DBBDS DBDD বলিল, “ভাত হয়নি যশোদা ? খিদেয় নাড়ীতে পাক দিচ্ছে।”
যশোদা ছাতে ছড়ানো মাদুর ও চাটাইগুলি একটি একটি করিয়া গুটিাইয়া তুলিতেছিল। সোজা হইয়া দাড়াইয়া একগাল হাসিয়া জিজ্ঞাসা করিল, “যশোদা, কে গো মতিবাবু মশায় জিজ্ঞেস করি তোমাকে ?”

